
Devaih Kritam 17 Shiva Stotram

தே³வை: க்ரு’தம் 17 ஶிவஸ்தோத்ரம்

தே³வா ஊசு: ।
ப⁴க³வந்கேந மார்கே³ண பூஜநீயோऽஸி பூ⁴தலே ।
கஸ்யாதி⁴கார: பூஜாயாம் வக்துமர்ஹஸி தத்த்வத:॥ 26॥
தத:ஸஸ்மிதமாலோக்ய தே³வீம் தே³வவரோ ஹர: ।
ஸ்வரூபம் த³ர்ஶயாமாஸ கோ⁴ரம் ஸூர்யாத்மகம் பரம் ॥ 27॥
ஸர்வைஶ்வர்யகு³ணோபேதம் ஸர்வதேஜோமயம் பரம் ।
ஶக்திபி⁴ர்மூர்திபி⁴ஶ்சாங்கை³ர்க்³ரஹைர்தே³வைஶ்ச ஸம்வ்ரு’தம் ॥ 28॥
அஷ்டபா³ஹும் சதுர்வக்த்ரமர்த⁴நாரீகமத்³பு⁴தம் ।
த்³ரு’ஷ்ட்வைவமத்³பு⁴தாகாரம் தே³வா விஷ்ணுபுரோக³மா:॥ 29॥
பு³த்³த்⁴வா தி³வாகரம் தே³வம் தே³வீம் சைவ நிஶாகரம் ।
பஞ்சபூ⁴தாநி ஶேஷாணி தந்மயம் ச சராசரம் ॥ 30॥
ஏவமுக்த்வா நமஶ்சக்ருஸ்தஸ்மை சார்க்⁴யம் ப்ரதா³ய வை ॥ 31॥
ஸ்தோத்ரம்।ஸிந்தூ³ரவர்ணாய ஸுமண்ட³லாய ஸுவர்ணவர்ணாப⁴ரணாய துப்⁴யம் ।
பத்³மாப⁴நேத்ராய ஸபங்கஜாய ப்³ரஹ்மேந்த்³ரநாராயணகாரணாய ॥ 32॥
ஸுரத்நபூர்ணம் ஸஸுவர்ணதோயம் ஸுகுங்குமாத்³யம் ஸகுஶம் ஸபுஷ்பம் ।
ப்ரத³த்தமாதா³ய ஸஹேமபாத்ரம் ப்ரஶஸ்தமர்க்⁴யம் ப⁴க³வந்ப்ரஸீத³॥ 33॥
நமஶ்ஶிவாய ஶாந்தாய ஸக³ணாயாதி³ஹேதவே ।
ருத்³ராய விஷ்ணவே துப்⁴யம் ப்³ரஹ்மணே ஸூர்யமூர்தயே ॥ 34॥
யஶ்ஶிவம் மண்ட³லே ஸௌரே ஸம்பூஜ்யைவ ஸமாஹித: ।
ப்ராதர்மத்⁴யாஹ்நஸாயாஹ்நே ப்ரத³த்³யாத³ர்க்⁴யமுத்தமம் ॥ 35॥
ப்ரணமேத்³வா படே²தே³தாஞ்ச்²லோகாஞ்ச்²ருதிமுகா²நிமாந் ।
ந தஸ்ய து³ர்ல்லப⁴ம் கிஞ்சித்³ப⁴க்தஶ்சேந்முச்யதே த்³ரு’ட⁴ம் ॥ 36॥
இதி ஶிவபுராணேவாயவீயஸம்ஹிதாயாம் உத்தரக²ண்டே³அஷ்டமாத்⁴யாயாந்தர்க³தம்

தே³வை: க்ரு’தம் 17 ஶிவஸ்தோத்ரம்

தே³வை: க்ரு’தம் ஶிவஸ்தோத்ரம் ஸமாப்தம் ।
ஶிவபுராண । வாயவீயஸம்ஹிதா । உத்தரபா⁴க³ 2 । அத்⁴யாய 8/26-36॥

